
Broj: 02-11-169 /23-AP-3
Dana, 18.1.2023.godine
Na osnovu člana 39. Statuta Općine Zavidovići (”Službeni glasnik Općine Zavidovići” broj: 5/08 i 5a/08 i 11/19), člana 12. Privremene Statutarne Odluke Grada Zavidovići („Službeni glasnik Općine Zavidovići“, broj: 4/2022) i Odluke o izvršavanju Budžeta Grada Zavidovići za 2023.godinu („Službeni glasnik Grada Zavidovići“ broj:8/22), Gradonačelnik Zavidovića  donosi:
    K  R I T  E  R  I  J  E

                                 za subvencioniranje troškova prijevoza učenika srednjih škola

                                 koji koriste javni prijevoz na području Grada Zavidovići                                                                    

Član 1.

Ovim Kriterijima utvrđuju se uslovi, način i postupak odobravanja sredstava iz Budžeta  Grada Zavidovići za  budžetsku 2023. godinu sa Tekućeg transfera za subvencioniranje troškova prijevoza učenika srednjih škola koji koriste javni prijevoz na području Grada Zavidovići.  

Član 2.
Sredstva iz člana 1. se koriste kao subvencija troškova kupovine mjesečnih karata učenicima koji ispunjavaju uslove za subvenciju prema ovim Kriterijima.

Iznos subvencije će se naknadno utvrditi Odlukom gradonačelnika za svako polugodište posebno.

Subvencioniranje će se vršiti odobravanjem cjelokupnog ili dijela iznosa cijene mjesečne karte za jednog učenika iz porodičnog domaćinstva, koji ispunjava uslove, u njegovo ime, na račun prijevozniku koji je izdao mjesečnu kartu prema važećem cjenovniku u skladu sa spiskom korisnika prava utvrđenim i dostavljenim od strane Grada Zavidovići.

Član 3.
Subvenciju za troškove prijevoza radi pohađanja redovne nastave, mogu ostvariti učenici koji  od najbližeg autobuskog stajališta u mjestu prebivališta do glavne autobuske stanice Zavidovići putuju tri i više kilometra ako su:

· redovni učenici koji ne ponavljaju razred a kod kojih ukupni prihodi po članu domaćinstva ne prelaze iznos od 300,00 KM.

Prihodima se ne smatra ratna i neratna invalidnina, dječiji dodatak, stalna novčana pomoć.

Član 4.
Za subvencioniranje troškova prijevoza učenika srednjih škola koji koriste javni prijevoz na području Grada Zavidovići za svako polugodište posebno,  objavit će se Javni poziv za dostavljanje prijava. Javni poziv ostaje otvoren 8 dana od dana objavljivanja a zainteresovani učenici uz prijavu treba da dostave sljedeću dokumentaciju:

· dokaz da su redovni učenici srednje škole na području Grada Zavidovići,

· dokaz o prebivalištu na području Grada Zavidovići (CIPS),

· ovjerena izjava o zajedničkom domaćinstvu (kućna lista),

· ovjerena izjava o ukupnim prihodima domaćinstva jednog roditelja učenika dokaz o prihodima punoljetnih članova domaćinstva:

a) za zaposlene- uvjerenje o prosječenim prihodima zaposlenih za posljednja tri mjeseca ili ovjerenu kopiju Specifikacije za utvrđivanje dohotka od samostalne djelatnosti-obrazac SPR 1053 (koji se podnosi uz Godišnju poreznu prijavu/Godišnju prijavu dohotka) za prethodnu kalendarsku godinu.  
b) za nezaposlene-uvjerenje Službe za zapošljavanje o nezaposlenosti roditelja/staratelja učenika, ček PIO-a, kopija zdravstvene knjižice za punoljetne članove domaćinstva koji nisu na evidenciji Zavoda za zapošljavanje, uvjerenje JU Centar za socijalni rad o ostvarivanju prava na stalnu  novčanu pomć ili invalidninu i dr.).

U prijavi je potrebno naznačiti relaciju putovanja (stanično mjesto).

Učenici koji ne izvrše prijavu u predviđenom roku, gube pravo na subvenciju za mjesečnu kartu za prvi mjesec po javnom oglasu a za preostali period prijavu mogu izvršiti naknadno.
                                                          Član 5.
Po zaprimljenim prijavama Služba za upravu društvenih djelatnosti, pitanja boraca i opću upravu će:

· utvrditi kompletnost dostavljene dokumentacije,

· u slučaju procjene o potrebi provjere, izvršiti konsultacije i provjere o navodima iz prijave sa Centrom za socijalni rad, mjesnom zajednicom, Poreznom upravom i dr.,

· sačiniti kompletan spisak učenika kojima će se odobriti subvencija troškova za prijevoz te isti dostaviti prijevoznicima koji su registrovani na području Grada Zavidovići.
                                                         Član 6.
Spiskovi učenika kojima se subvencioniraju troškovi prijevoza, dostavljaju se prijevozniku za svaki mjesec posebno, najdalje do 3. dana u mjesecu za koji se izdaju mjesečne karte a prijevoznik po izdavanju mjesečnih karata dostavlja jedan račun za izdate mjesečne karte sa prilogom spiska učenika koji su preuzeli mjesečne karte.

Spisak treba sadrži podatke: prezime, ime jednog roditelja, ime učenika, stanično mjesto, cijenu mjesečne karte i svojeručni potpis učenika.

                                                                     Član 7.
Subvencija se odobrava na mjesečnom nivou, za 8 mjeseci u toku budžetske godine, utvrđivanjem iznosa subvencije cijene mjesečne karte po učeniku Odlukom iz člana 2. ovih Kriterija. 

Sredstva će se odobravati Zaključkom Gradonačelnika ili rukovodioca Službe na osnovu posebnog rješenja o ovlaštenju, a isplata odobrenih sredstava vršit će se na bankovni račun prijevoznika.
                                                                      Član 8.

Kriteriji stupaju na snagu danom donošenja, a primjenjivat će se za budžetsku 2023. godinu.

                                                                                                               GRADONAČELNIK 

                                                                                                           doc. dr. Hašim Mujanović Dostavljeno:






1. Naslovu,






2. U spis. 

Obradila: _____________________ ,                                                                                                 

      Selma Džaferović, dipl.politolog
Kontrolisao: __________________.

                      Idriz Alihodžić,prof.

                                                   Grad Zavidovići, Ul. Safvet bega Bašagića bb. 72220 Zavidovići

